
Seduta tat-23 ta' Frar, 2010

Citazzjoni Numru. 485/2006

Maria Concetta sive Concetta PORTELLI

VS

SANT & GAUCI LIMITED (C-9896) u b’'degriet tat-22 ta’
Mejju, 2009, zdiedu I-kliem “u li I-obbligi kollha taghha gew
assunti ai termini tal-artikolu 371(a) tal-Att tal-Kumpanniji
(Kap 386) mis-socjetajiet Frigo Trans Limited (C-17329) u
Sant & Daughters Limited (C-15648) bis-sahha tal-att ta’
divizjoni tal-10 ta’ Lulju, 2001”; u b’degriet tat-13 ta’
Ottubru, 2009, isem il-kumpannija li assumiet I-atti tal-
kawza “Frigo Trans Limited” ghandu jagra “Frigo Trans
Two Limited”

[I-Qorti:

Rat ir-Rikors Mahluf imressaq fid-29 ta’ Mejju, 2006, li bih
u ghar-ragunijiet hemm imfissra, I-attri¢i talbet li din il-Qorti
(a) ssib li I-kumpannija mharrka tahti lejha ghad-danni i
hija garrbet minhabba li nagset li tersaq ghal-likwidazzjoni
tal-ammont i l|-attrici kien ghad fadlilha thallasha mill-
prezz tal-bejgh ta’ zewg appartamenti li jaghmlu mill-korp
ta’ bini bl-isem ta’ “Opal Court”, Trig Emanuele Pinto, San
Pawl il-Bahar, internament markati bin-numri tlieta (3) u
sebgha (7), u dan wara li kienu hargu difetti mistura fis-
sogfa tal-istess appartamenti u wasslu lill-attrici tiftah
kawza kontra I-istess kumpannija mharrka fdan ir-
rigward", liema kawza ngatghet favuriha billi ordnat i jkun
hemm tnaqgqis ta’ sitt elef u sitt mitt lira Maltija (Lm 6,600)
mill-prezz tal-bejgh, flimkien mal-imghax relativ minn dak
inhar tal-ghoti tas-sentenza; (b) tillikwida d-danni li I-attri¢i
garrbet minhabba f'hekk; (¢) tikkundanna lill-kumpannija
mharrka thallasha d-danni hekk likwidati; (d) tillikwida s-
somma li l-attri¢i fadlilha thallas lill-kumpannija mharrka
mill-prezz tal-bejgh, wara li jsiru I-kontedgi mehtieda; (e)
tordna t-thassir tal-kawteli ipotekarji u privileggi registrati
fuq il-gid taghha mixtri minghand il-kumpannija mharrka, u
dan wara li jsir il-hlas jew id-depozitu ta’ kull somma i
jirrizulta li l-attrici ghad fadlilha thallas; (f) tahtar Nutar
Pubbliku biex jippubblika I-att mehtieg ghat-thassir tal-
imsemmija iskrizzjonijiet ipotekarji fil-jum, post u hin li I-
Qorti joghgobha tiffissa; u (§) tanhtar kuraturi biex jidhru
fug l-imsemmi att fisem dawk il-partijiet li jongsu li jidhru.
Talbet ukoll I-ispejjez;

Rat id-degriet taghha tad-9 ta’ Gunju, 2006, li bih ¢ahdet
talba maghmula mill-attrici frikors taghha mressaq
kontestwalment mar-Rikors Mahluf tad-29 ta’ Mejju, 2006,
biex tisma’ I-kawza b’'urgenza;

Rat id-degriet taghha tad-9 ta’ Gunju, 2006, li bih ordnat
in-notifika tal-atti lill-kumpannija mharrka u tat direttivi lill-
attri¢i dwar it-tressiq tal-provi min-naha taghha;

! Citazz. Nru. 1609/98NC fil-kawza fl-ismijiet Maria Concetta sive Concetta Portelli vs Sant & Gauci
Ltd. magtugha fit-28 ta’ Ottubru, 2005
% Lijgibu €15,373,86 fi flus tal-lum

Rat it-Twegiba Mahlufa mressqa fl-20 ta’ Lulju, 2006, li
biha I-kumpannija mharrka lagghet ghat-talbiet attrici billi
galet li hija lesta |i tersaq ghat-thassir tal-iskrizzjonijiet
ipotekarji, ladarba I-attrici thallas il-bilan¢ dovut minnha
fuq il-prezz miftiehem tal-appartamenti mixtrija. Cahdet li
l-attrici gieghda ggarrab xi danni, imma kienet I-istess
kumpannija mharrka li kien ilha s-snin tistenna lill-attri¢i
thallasha dak minnha dovut;

Rat ix-xhieda mressqga mill-attrici bil-mezz tal-affidavit;

Rat id-degriet taghha tal-24 ta’ Ottubru, 2006° li bih
gieghdet il-kawza fil-procedura ta’ kawzi ta’ gabel is-smigh
(pre-trial) u hatret lill-Avukat Dottor Maria Dolores Gauci
bhala Assistent Gudizzjarju ghal dak il-ghan;

Rat il-verbal tas-seduta mizmuma mill-imsemmija
Assistent Gudizzjarju fil-21 ta’ Novembru, 2006;

Rat id-degriet taghha tat-22 ta’ Novembru, 2006, Ii bih
gieghdet il-kawza fuq il-listi tas-smigh, ghat-trattazzjoni
tal-gheluq;

Semghet it-trattazzjoni tal-avukat tal-kumpannija mharrka
fis-smigh tal-14 ta’ Gunju, 2007, u dak inhar halliet il-
kawza ghas-sentenza,

Rat id-degriet taghha tat-30 ta’ April, 2008, |li bih u fuq
talba maghmula b’rikors tal-attri¢i tas-7 ta’ April, 2008,
wagfet milli tghaddi ghall-qari tas-sentenza, minhabba li
lill-attrici rrizultalha li I-kumpannija mharrka kienet ilha
mhassra (“struck off”) minn fuq il-lista tal-kumpanniji
registrati sa minn Gunju tal-2002;

Rat il-verbali tas-smigh ta’ bejn it-8 ta’ Mejju, 2008 u |-24
ta’ Frar, 2009, li matulhom I-attri¢i kellha tirregola ruhha
fid-dawl tal-fatti msemmija fir-rikors taghha fuq imsemmi;

Rat id-degriet taghha tal-21 ta’ April, 2009*, li bih hassret
il-kawza minn fuq il-listi, bi spejjez ghall-attrici;

% Pag. 42 tal-process
* Pag. 69 tal-process

Rat id-degriet taghha tat-22 ta’ Mejju, 2009, li bih u fuq
talba maghmula mill-attri¢i b’rikors taghha tat-30 ta’ April,
2009, regghet gieghdet il-kawza ghas-smigh;

Rat id-degriet taghha tat-22 ta’ Mejju, 2009, i bih ordnat il-
bidliet menhtiega fl-atti tar-Rikors Manluf, kif mitlub mill-
attri¢i fir-rikors taghha tat-30 ta’ April, 2009;

Semghet it-trattazzjoni tal-avukati tal-partijiet;
Rat I-atti kollha tal-kawza;

Rat id-degriet taghha tas-26 ta’ Novembru, 2009, |i bih
halliet il-kawza ghal-lum ghas-sentenza;

Ikkunsidrat:

i din hija azzjoni ghad-danni u ghat-thassir ta’
iskrizzjonijiet ipotekarji minn fuq gid tal-attri¢i. L-attri¢i
kienet xtrat minghand il-kumpannija mharrka (aktar il
quddiem imsejha “S&G”) zewg appartamenti li jaghmlu
minn binja akbar fSan Pawl il-Bahar. Dak inhar ma
thallasx il-prezz kollu, u S&G zammet privilegg fuq wiehed
mill-appartamenti. Ftit wara |-kuntratt, I-attri¢i sabet li |-
appartamenti hargulhom hsarat li ma kinux jidhru, u wara
li fethet kawza estimatorja kontra S&G, I-Qorti kienet
sabet li tassew kien hemm dawk id-difetti u ordnat tnaqqis
mill-prezz li bih hija kienet kisbet iz-zew{§ appartamenti.
Minhabba li I-partijiet baqgghu ma qgablux fug kemm kien
ghad fadlilha thallas I-attri¢i, fethet din il-kawza biex il-
Qorti tillikwida s-somma |i ghad fadlilha thallas, biex
tillikwida d-danni li hija tghid li garrbet minhabba I-
intransigenza ta’ S&G, u biex tordna t-thassir tal-
iskrizzjonijiet ipotekarji li ghad hemm fuq iz-zewg
appartamenti;

llli ghal din l-azzjoni, S&G lagghet billi qalet li hija lesta li
taghti |-kunsens taghha ghat-tnehhija tal-iskrizzjonijiet
ipotekarji fuq il-gid tal-attrici hekk kif I-attrici thallas il-

bilan¢ li kien ghad fadlilha skond il-kuntratt ta’ bejgh-u-xiri
u tal-imghaxijiet miftehma. Ti¢had li hija kkawzat danni
lill-attrici, imma kienet din li, bin-nuggas taghha li thallas
dak minnha dovut, ikkawzat danni lill-kumpannija bid-
dewmien taghha;

[lli mill-fatti_rilevanti li jsawru |-kaz jirrizulta li fl-1 ta’ Lulju,
1997, l-attrici kisbet l-appartamenti internament markati
bin-nunri tlieta (3) u sebgha (7) li jaghmlu mill-korp ta’
appartamenti bl-isem ta’ “Opal Court”, fi Trig Emanuel
Pinto, San Pawl il-Bahar, bil-patti u I|-kundizzjonijiet
imfissra fil-kuntratt ippubblikat min-Nutar Dottor Henri
Vassallo®. Mill-prezz miftiehem ta’ erbgha u erbghin elf
lira Maltin (Lm 44,000) ghaz-zewg appartamenti, |-attrici
hallset erbatax-il elf lira (Lm 14,000) minnhom fuq [-att u |-
bilan¢ ta’ tletin elf lira Maltin (Lm 30,000) kellha thallsu fi
zmien sena mill-att. Mill-ewwel (1) ta’ Jannar, 1998, kellu
jibda ghaddej mghax bit-tmienja fil-mija (8%) fis-sena fuq
il-bilan¢ li jkun ghadu dovut. Bhala garanzija ghall-hlas
tal-bilan¢ ta’ dak il-prezz, S&G zammet favur taghha
ipoteka generali ghas-somma ta’ tletin elf lira Maltin fuq iz-
zewq@ appartamenti, u privilegg specjali ghal tnejn u
ghoxrin elf lira Maltija (Lm 22,000) fuq l-appartament bin-
numru 3, filwaqt li rrinunzjat ghal kull dritt li jista’ jkollha
fuq l-appartament l-iehor bin-numru 7;

i fit-30 ta’ Lulju, 1998, I-attri¢i fethet kawza estimatorja
kontra S&G minhabba li hargu xi difetti fis-soqgfa tal-
appartamenti li jaghtu ghal fuq it-triq. Dik il-kawza
nqatghet favuriha fOttubru tal-2005, billi I-Qorti kienet
ordnat tnaqqis fil-prezz ta’ sitt elef u sitt mitt lira Maltija
(Lm 6,600) flimkien mal-imghaxijiet legali minn dak inhar;

I1li fl-24 ta’ Mejju, 2006, I-attrici dahlet fuq att ta’ konvenju®
ma’ wiehed Albert Farrugia ghall-bejgh u xiri tal-
imsemmija zewg appartamenti bil-patti u I-kundizzjonijiet
hemm imsemmija, fosthom dik Ii |-attri¢i riedet tiehu hsieb
li jithassru I-kawteli ipotekarji kollha li jghabbuhom u bil-
prezz ta’ sittin elf lira Maltin (Lm 60,000) ghall-
appartament numru tlieta u ta’ hamsa u sittin elf lira Maltin

® Dok “A”, fpagg. 7 — 10 tal-process
® Dok “CP”, f'pagg. 21 — 2 tal-process

(Lm 65,000) ghall-appartament numru sebgha. Fid-29 ta’
Mejju, 2006, infethet din il-kawza;

lIi ghal dak li jirrigwarda I-konsiderazzjonijiet ta’ xejra
legali marbutin mal-kaz din il-Qorti jidhrilha li, mill-mod kif
zvolgew il-grajjiet matul is-smigh, dawn iduru madwar |-
ezerCizzju li huwa mehtie§ i jsir ghat-tgabbil u
accertament tal-ammont li I-attrici fadlilha thallas lil S&G.
Dan gieghed jinghad ghaliex jidher li |-attrici ma bagghetx
tishaq izjed dwar it-talbiet taghha ghad-dikjarazzjoni tad-
danni. Kemm hu hekk, fil-verbal tal-ewwel seduta
mizmuma mill-Assistent Gudizzjarju fl-istadju tal-pre-trial,
il-partijiet qablu li “I-punt principali in kontestazzjoni huwa
kif ghandu jigi komputat I-imghax fuqg is-somma dovuta
mill-attrici. Huma ghalhekk qed jitolbu illi ghall-ahjar
amministrazzjoni tal-andament tal-kawza, ghandhom jigu
trattati w decizi r-raba’ sas-seba’ talba tar-rikors mahluf,
liema talbiet ma jinvolvux gbir ta’ provi ulterjuri sabiex jigu

decizi’":

llli ghal dak li jirrigwarda I-ezercCizzju biex jinstab x’inhu I-
ammont dovut mill-attri¢i, jidher |i I-kontestazzjoni
ewlenija bejn il-partijiet hi dwar jekk kemm-il darba S&G
setghetx tippretendi |-hlas ta’ mghaxijiet ghat-tul taz-zmien
li kienet miexja I|-kawza estimatorja mibdija mill-attrici.
S&G tghid li dak l-imghax beda jghaddi mill-1 ta’ Jannar,
1998, ghax hekk kien miftiehem fil-kuntratt ta’ bejgh-u-xiri.
Min-naha taghha, l-attri¢i tishaq li ladarba s-somma tal-
bejgh kienet suggetta ghall-kontestazzjoni dwar id-difetti li
hargu wara I-bejgh u ladarba dik is-somma kienet
determinata biss mill-Qorti fis-sentenza taghha tat-28 ta’
Ottubru, 2005, kien ghalhekk minn dak inhar li s-somma
miftehma tal-bejgh giet likwidata — billi I-Qorti illikwidat |-
ammont ta’ tnaqqis estimatorju — u ghaldaqgstant kien biss
minn dak inhar li S&G setghet tippretendi I-hlas lilha ta’
mghaxijiet fuq is-sahha tar-regola li in illiquidis non fit
mora,;

llli I-Qorti trid tistharreg dan in-nuqgas ta’ gbil minn issa
ghaliex jidhrilha li s-soluzzjoni tieghu taf tholl il-kwestjoni

" Pag. 46 tal-process

kollha. ll-mistogsija li trid tintwiegeb hi jekk kemm-il
darba, fkaz fejn haga mibjugha bi prezz magbul xi zmien
wara dak il-bejgh johorgilha difett li kien mistur fil-hin tal-
bejgh, jistax jinghad Ili bl-azzjoni estimatorja |-prezz
miftehem ma jkunx determinat hlief gabel tintemm il-
kawza estimatorja. Jekk it-tweg@iba ghal din il-mistogsija
tkun wahda affermativa, allura t-tezi tal-attri¢i jkollha
fughiex izzomm;

llli fid-duttrina huwa stabilit li, bis-sahha tal-azzjoni
estimatorja x-xerrej ma jkunx irid iwaqga’ I-kuntratt tal-
bejgh, imma jkun gieghed jitlob tnaqqis fil-prezz miftiehem
ghaliex, li kieku kien jaf bid-difett mistur meta sar il-bejgh,
ma kienx ihallas il-prezz hekk miftiehem. It-thaqqgis
estimatorju li |-Qorti tasal biex tistabilixxi jekk kemm-il
darba johrog li tassew kien hemm difett mistur, m’huwiex
fis-sura ta' likwidazzjoni tad-dannu mgarrab mix-xerrej
minhabba tali difett, imma ezerc¢izzju pjuttost suggettiv li
jimmira li jistabilixxi x’kien ikun il-prezz anqgas (jigifieri mill-
prezz miftiehem) li dak ix-xerrej kien ikun lest li jhallas li
kieku kien jaf bid-difett fil-haga li kien gieghed jixtri’;

[l dan |-ezercizzju li I-Qorti tintalab taghmel bir-rieda tal-
ligi jolgot il-prezz li bih tkun inxtrat il-haga® u jmur lura ghal
dak iz-zmien li jkun sar il-kuntratt’®. M’huwiex mahsub li I-
ammont likwidat bhala tnaqqis fil-prezz jiehu gies tal-valur
fis-suq tal-haga li tirrizulta milquta bid-difett;

lIli bhala principju “l'azione di riduzione del prezzo ha lo
scopo di porre I'acquirente nella situazione economica in
cui si sarebbe trovato qualora al momento della
contrattazione fosse stato a conoscenza dei vizi della
cosa, e di fargli pertanto conseguire una somma
corrispondente alla differenza di valore, rispetto al prezzo
pattuito, dipendente dai vizi stessi”'. Minbarra fhekk
‘con l'actio quanti minoris il compratore tende a
conseguire una riduzione del prezzo, e, se e esatto che
la riduzione deve essere stabilita in relazione al valore
della cosa, tale valore e quello dell’epoca del epoca del

& App. Civ. 27.6.2003 fil-kawza fl-ismijiet Michael Bonniéi et vs Joachim Francica et

° Art. 1427 tal-Kap 16

1% Ara Kumm. 7.11.1988 fil-kawza fl-ismijiet Bajada vs Demajo noe et (Kollez. Vol: LXXI1.iv.818)
' Cass. 8.1.1966, nru. 2231

contratto ed e il valore contrattuale, non gia’ di mercato.
Sicche’, tenuto conto del prezzo pattuito e dei vizi della
cosa, lindagine del giudice devessere diretta a
determinare il minore prezzo che il compratore avrebbe
pagato ove questi avesse avuto conoscenza dei vizi
suddetti. Da qui il carattere restitutorio dell’azione in
esame e la natura pecuniaria (al pari di quella del
compratore di pagare il prezzo) dell'obbligazione del
venditore di restituire parte del prezzo pagatogli. E cio
anche se per mancato accordo fra i contraenti tale parte
deve essere determinata dal giudice, operando la
determinazione entro i limiti di una somma in contratto
gia prestabilita, e non gia' in relazione alla conversione in
debito di moneta di una obbligazione che non fosse stata

originariamente di valore™?;

[lli dan kollu jfisser li I-effett ta’ kundanna lill-bejjiegh biex
irodd lura lix-xerrej parti mill-prezz tal-haga difettuza
mibjugha (bhalma sewwasew jigri meta [-azzjoni
estimatorja jew quanti minoris tirnexxi) hu li din tnissel fuq
l-istess bejjiegh obbligazzjoni tas-sura maghrufa bhala
‘obbligazione di valuta® - bhala distinta minn
“‘obbligazione di valore” — favur ix-xerrej. Dan huwa hekk
ghaliex dak ir-radd lura ta’ parti tal-prezz imhallas mix-
xerrej huwa marbut b’mod sfig mal-obbligazzjoni tal-
prestazzjoni tal-hlas li tkun inhalget bil-fatt innifsu tal-
kuntratt ta’ bejgh-u-xiri. Kif inhu acc¢ettat mid-duttrina (u
safejn din tghodd ghall-ordinament Malti), meta
obbligazzjoni tkun wahda “di valuta”, I|-konsegwenzi
taghha jkunu li dawn imorru lura ghal dak inhar |i tkun
inhalget l-istess obblgazzjoni u jitkejlu fuq il-bazi tal-
ammont nominali taghhom bla ma jittiehed qgies ta’ xi
zvalutazzjoni tal-ammont™;

llli bi thaddim ta’ dawn il-prinCipji, il-Qorti tgis li meta xi
gorti ssib li hemm raduni tajba biex tordna t-tnaqqis fil-
prezz minfugq minn xerrej li, wara |-bejgh isib li |-haga
mixtrija kienet milgquta minn difett mistur, dak it-tnaqqis irid
imur lura ghal dak inhar tal-kuntratt ta’ bejgh-u-xiri,

2 Cass. 9.12.1952, nru. 286
1% Alpa & Mariconda Codice Civile Commentato (IPSOA, 2% Ediz, 2009, Lib. IV°, pag. 1420)

dagslikieku |-prezz miftiehem fil-bidu kien imnaqgqas b’dak
l-ammont estimatorju;

llli bis-sahha tal-ammont likwidat mill-Qorti fil-kawza
estimatorja i l|-attrici kienet fethet kontra S&G (fdan ir-
rigward, din il-Qorti m’hijiex gieghda tganqal il-kwestjoni
tas-siwi tal-gudikat mahluq b’dik is-sentenza fid-dawl tal-
fatt li l-istess S&G kienet ilha |i diet imhassra mil-listi tal-
kumpanniji sa mill-2002, jigifieri minn tal-angas tliet snin
gabel ma kienet inghatat dik I-istess sentenza), it-tnaqqis
tal-prezz kien jorbot lill-partijiet kollha fdik il-kawza.
B'mod partikolari, il-fatt li |-attri¢i sa issa ghadha gieghda
tghid li jidhrilha li dak [-ammont kien bil-wisq angas minn
kemm kienet tippretendi ma jibdel xejn mir-rabta ta’
gudikat li dik I-istess sentenza kellha fuq dak li setghet
riedet |-attrici;

lli, fi kliem iehor, jekk wiehed iqis il-fatt li I-Qorti kienet
ordnat li jitnaggas l-ammont ta’ Lm 6,600 mill-prezz tal-
bejgh miftiehem fil-kuntratt, xorta wahda kien juri li |-attri¢i
kienet ghadha debitri¢i ta’ S&G fsomma ta’ mhux anqgas
minn tlieta u ghoxrin elf u erba’ mitt lira Maltija (Lm
23,400) mill-bilan¢ tal-prezz li kien pattwit;

Il I-attrici ma wriet fl-ebda waqt matul is-smigh tal-kawza
kemm kienet is-somma li hija kienet tqis li jmissha thallas
il S&G, imqgar jekk mahduma bil-kriterji u skond |-
argumenti taghha. Angas u anqgas tressqet prova ta’
kemm kien l-ammont li hija tghid li offriet lil S&G u li din
irrifjutat bla ebda raguni tajba. L-istess hada tista’ wkoll
tinghad dwar S&G, li nagset li tghid kemm hu [-ammont |i
hija tqis li I-attri¢i ghad trid thallasha. L-ammont ghalhekk
sejra tistabilih din il-Qorti kif mitluba li taghmel fir-raba’
talba attrici;

llli 1-attrici tippretendi li fuq il-bilan¢ li kien ghad fadlilha
thallas ma kellux jghaddi imghax ghaliex kien biss bis-
sahha tas-sentenza moghtija fI-2005 li |-prezz tassew
xieraq dovut lil S&G kien determinat, u sa dak inhar ma
setax jinghad kemm kien il-prezz dovut. [lI-Qorti ma tistax
tagbel ma’ dan l-argument.  Fl-ewwel lok, il-prezz
miftiehem kien determinat sa minn dak inhar tal-kuntratt u

l-imghax kien miftiehem ukoll fuq I|-istess kuntratt b’sehh
minn data partikolari. Fit-tieni lok, ir-regola in illiquidis non
fit mora ma tghoddx fejn id-debitur jaf jew imissu jkun jaf
kemm huwa I-kreditu dovut minnu** jew fejn il-kreditu jkun
imnissel minn bejgh ta’ immobbli li jaghti I-frott™. Fit-tielet
lok, kien minn dejjem evidenti — ukoll kieku wiehed kellu
jaccetta l-oghla aspettattiva tal-attri¢i nnifisha fir-rigward
tal-ezitu tal-azzjoni estimatorja li kienet fethet kontra S&G
— li hija kienet sejra tirrizulta bhala debitri¢i ta’ S&G dwar
xi parti mill-bilan¢ tal-prezz li hija kienet nagset li thallas.
Fir-raba’ lok, ghaliex ir-rabta tal-hlas ta’” mghax tohrog mil-
ligi nnifisha'® u dan sakemm id-debitur ta’ dak il-kreditu
ma jaghzilx li jgieghed il-prezz il-qorti, ukoll kieku jkollu
ragunijiet biex jissospendi |-hlas tal-prezz'’;

[lli fid-dawl ta’ dak li nghad aktar qabel, wiehed irid iqgis |i I-
prezz “aggustat” li |-attri¢i kellha thallas lil S&G bis-sahha
tal-kuntratt ta’ bejgh-u-xiri kien ta’ sebgha u tletin elf u
erba’ mitt lira Maltin (Lm 37,400) li minnhom hija hallset
erbatax-il elf lira Maltija (Lm 14,000) mal-kuntratt. Skond
dak l-istess kuntratt, l-imghax fuq kull bilan¢ li I-attri¢i
kellha thallas lill-bejjigh taghha (S&G) kellu jibda ghadde;j
mill-1 ta’ Jannar, 1998, u dan bir-rata tat-8% kull sena
sakemm tingata’ s-somma kollha dovuta;

lIli dan igib li l-attrici riedet thallas tlieta u ghoxrin elf u
erba’ mitt lira Maltin (Lm 23,400) li fughom kellu jibda
ghaddej imghax bit-tmienja fil-mija fis-sena b’sehh mill-1
ta’ Jannar, 1998. Dan igib sal-lum is-somma ta’ hamsa u
erbghin elf, tmien mija u erbgha u sittin lira Maltija (Lm
45,864)" i jgibu s-somma ta’ mija u sitt elef tmien mija u
erbgha u tletin euro u tmienja u tletin centezmi
(€106,834.38) fi flus tal-lum. Dan huwa l-ammont li I-
Qorti gieghda tillikwida ghall-finijiet tar-raba’ talba attrici;

llli b’Zieda ma’ dan li nghad u kif kostatat mill-atti, huwa
fatt li l-attrici nagset li tiddepozita dik is-somma |i hija

 Kumm. 16.2.1954 fil-kawza fl-ismijiet Mizzi pro et noe et vs Falzon (Kollez. Vol: XXXVIILiii.642)
* App. Civ. 6.11.1961 fil-kawza fl-ismijiet Cassar et vs Thompson noe (Kollez. Vol: XLV.i.347)

1S Art. 1434 tal-Kap 16

7 Ara l-art. 1437(2) tal-Kap 16

1 (Lm 23,400 x 0.08 x 12 = Lm 22,464, bhala imghax) + Lm 23,400 bhala bilan¢ li ghadu mhux
imhallas mill-prezz miftiehem

kienet tgis li S&G kien jisthoqqgilha®™. Il-fatt li tghid®® li
ghaddiet il-flus lill-avukat taghha ma jhalli I-ebda effett
ghall-finijiet ta’ hlas. Biex l-attri¢i setghet tehles mir-rabta
ta’ mghaxijiet ghaddejjin kontra taghha riedet toffri dik is-
somma lil S&G u, fkaz li din tkun naqgset li taccettaha ghal
raguni tajba, tghaddi biex tiddepozitaha tanht I-awtorita’ tal-
Qorti b’cedola. Dan zgur li setghet ilha li ghamlitu sa minn
Ottubru jew Novembru tal-2005, jigifieri meta nghatat is-
sentenza dwar I-azzjoni redibitorja u ma tressag minnha |-
ebda appell. Huwa minhabba f'hekk li din il-Qorti ghaddet
sal-lum l-ammont ta’ I-imghaxijiet fuq il-bilan¢ tal-prezz tal-
bejgh;

[l biex il-Qorti tkun tista’ tqis il-hames talba attrici,
jehtieg li tipprovdi I-mod kif I-attrici, gabel ma tista’ tishaq
fuq it-thassir tal-iskrizzjonijiet ipotekarji fuq iz-zewg
appartamenti taghha, twettaq [-obbligu taghha tal-hlas
aggornat tas-somma minnha dovuta. It-talba attrici
nnifisha taghti zewg ghazliet: jew billi I-Qorti tordna lill-
attri¢i tghaddi biex tiddepozita s-somma xierga fil-qorti,
jew billi jsir il-nlas direttament lil S&G. Issa li s-somma
dovuta hija determinata u likwidata bis-sahha ta’ din is-
sentenza, m’ghandux ikun hemm raduni ghalfejn iz-zewg
partijiet ma jaghmlux ftit sforz biex jirrangaw il-kwestjoni
madwar mejda.  Ghalhekk, fdan ir-rigward, il-Qorti
m’hijiex sejra tiddetta lill-attrici kif u x’hin ghandha thallas
dak li fadlilha thallas, ghalkemm se’ jkun fl-ghazla tal-
istess attrici li, jekk jidhrilha, tghaddi biex tiddepozita s-
somma shiha dovuta u aggornata, jekk kemme-il darba
jibda jidher li S&G jew l-aventi kawza minnha geghdin
jitnikkru bla raguni tajba biex jissaldaw il-kontijiet;

llli, min-naha taghha, S&G taghmilha ¢ara fir-Risposta
Mahlufa taghha li hija ma jkollha I-ebda diffikulta’ li tersaq
ghall-pubblikazzjoni tal-att nutarili mehtieg ghat-thassir tal-
iskrizzjonijiet ipotekarji hekk kif |-attrici thallasha kulma hu
dovut lilha;

i s-sitt u s-seba’ talbiet attrici huma mentiega fil-
gaghda |i I-partijiet jinsabu fiha llum u I[-Qorti sejra

19 Ara verbal tas-seduta tal-21.11.2006, fpag. 46 tal-process
2 Affidavit taghha 8.8.20086, fpag. 38 tal-process

tipprovdi kif mehtieg fil-parti dispozittiva ta’ din is-
sentenza;

lIi ghal dak Ii jirrigwarda I|-pretensjonijiet ta’ danni
mgarrba mill-attri¢i (I-ewwel sat-tielet talbiet attrici) din
iI-Qorti diga’ fissret li, fid-dawl tal-verbal maghmul mill-
avukati tal-partijiet quddiem I-Assistent Gudizzjarju, jidher
li jkun xieraq li ma jsiru l-ebda osservazzjonijiet jew
evalwazzjonijiet fir-rigward, u dan biex ma jippregudikawx
bl-ebda mod kull jedd iehor Ii l-attri¢i jista’ jkollha fir-
rigward jekk kemm-il darba jidhrilha li ghandha tishaq fuq
azzjoni ta’ danni aktar ’il quddiem;

lIli fdan ir-rigward din il-Qorti tirrileva biss li minhabba li I-
privilegg kien jorbot biss wiehed miz-zewg appartamenti li
|-attrici kisbet, ma kien hemm xejn x'izommha milli tbigh
jew b’kull mod iehor tittrasferixxi l-appartament I-iehor, i
fuqu S&G kienet zammet biss ipoteka generali. Mhux
hekk biss, imma kienet sahansitra iddikjarat fuq I-att tal-
bejgh li kienet “gieghda tirrinunzja ghal kull dritt li jista’
jkollha fuq il-flat numru sebgha (7) hawn fug imsemmi”;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Tastjeni milli tqis [-ewwel tliet talbiet attrici, bla hsara
ghal kull jedd fir-rigward li l-attri¢i jista’ jkollha dwar I-
imsemmija talbiet fil-waqt xieragq;

Tilga’ r-raba’ talba attri¢i u tillikwida s-somma dovuta
mill-attri¢i lill-kumpanniji mharrkin flimkien u solidalment
bejniethom fis-somma ta’ mija u sitt elef tmien mija u
erbgha u tletin euro u tmienja u tletin centezmi
(€106,834.38), flimkien mal-imghax ulterjuri bit-tmenja fil-
mija (8%) fis-sena b’sehh mill-1 ta’ Jannar, 2010, sal-jum
tal-hlas effettiv fug is-somma bilan¢jali ta’ erbgha u
hamsin elf hames mija u sebat euro u erbgha u tletin
centezmi (€ 54,507.34) rapprezentanti I-bilan¢ mill-prezz
tal-bejgh taz-zewd appartamenti bin-numri tlieta (3) u
sebgha (7) li jaghmlu mill-korp ta’ bini bl-isem ta’ “Opal
Court” fi Trig Emanuel Pinto, San Pawl il-Bahar, skond il-

kuntratt ta’ xiri-u-bejgh tal-1 ta’ Lulju, 1997, fl-atti tan-Nutar
Dottor Henri Vassallo;

Tilga’ I-hames talba attrici u tordna li hekk kif I-attrici
thallas I-ammont aggornat kif likwidat fir-raba’ talba, kemm
jekk bi hlas dirett u kif ukoll jekk ikollha tghaddi biex
tiddepozita I-ammont taht I-awtorita’ tal-Qorti, ghandhom
jithassru minnufih iz-zew§ iskrizzjonijiet ipotekarji bin-
numri disat elef tmien mija u wiehed tal-elf disa’ mija u
sebgha u disghin (9801/1997) u disat elef tmien mija u
tnejn tal-elf disa’ mija u sebgha u disghin (9802/1997);

Tilga’ s-sitt u s-seba’ talbiet attrici billi tanhtar lin-Nutar
Dottor Henri Vassallo biex jippubblika I|-att nutarili relattiv
ta’ thassir taz-zewg iskrizzjonijiet ipotekarji hawn fuq
imsemmija fi zmien gimgha minn dak inhar li jsir il-hlas
min-naha tal-attri¢i, jew f'dik id-data, post u jum ohra li din
iI-Qorti tista’ tiffissa fuq talba li ssirilha ghaldagshekk mill-
imsemmi nutar mahtur, u billi tahtar lill-Avukat David Gatt
bhala kuratur biex jidher fuq I-imsemmi att fisem xi wahda
mill-partijiet li tonqos li tersaq ghall-pubblikazzjoni tal-
imsemmi att;

Tordna li ghal dak li jirrigwarda |-ewwel tliet talbiet attrici |-
ispejjez jibqghu bla taxxa bejn il-partijiet, filwaqt li dwar
it-talbiet |-ohrajn kollha, il-partijiet ihallsu l-ispejjez
indaqs bejniethom, maghduda dawk konnessi mal-
pubblikazzjoni tal-kuntratt relattiv  tat-thassir tal-
iskrizzjonijiet ipotekarii.

Moqgrija

< Sentenza Finali >

